ԱՄՓՈՓԱԹԵՐԹ  

««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ ԵՎՐՈՊԱԿԱՆ ՀԱՆՁՆԱԺՈՂՈՎԻ ՄԻՋԵՎ ՊԵՏՈՒԹՅԱՆ ԵՎ ԴԻՄԱԿԱՅՈՒՆՈՒԹՅԱՆ ԱՄՐԱՊՆԴՄԱՆ ՊԱՅՄԱՆԱԳԻՐ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՄԱՐ ՖԻՆԱՆՍԱՎՈՐՄԱՆ ՀԱՄԱՁԱՅՆԱԳԻՐԸ ՀԱՍՏԱՏԵԼՈՒ ՄԱՍԻՆ»  ՀԱՆՐԱՊԵՏՈՒԹՅԱՆ ՆԱԽԱԳԱՀԻ ՀՐԱՄԱՆԱԳՐԻ ՆԱԽԱԳԾԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. Արտաքին գործերի նախարարություն
	07.05.2024թ.

	
	№ 1111/24249-24

	Հայաստանի Հանրապետության և Եվրոպական հանձնաժողովի միջև «Պետականության և դիմակայունության ամրապնդման պայմանագիր Հայաստանի Հանրապետության համար» ֆինանսավորման համաձայնագիրը ստորագրվել է 2024 թվականի փետրվարի 15-ին Բրյուսելում և ապրիլի 26-ին Երևանում:

Համաձայնագրով նախատեսվում է ԵՄ կողմից Հայաստանի կառավարությանը տրամադրել 15.000.000 եվրոյի չափով աջակցություն սահմանված գործողության իրականցման համար:

Գործողության նպատակն է աջակցել Հայաստանի կառավարությանը՝ լուծելու Լեռնային Ղարաբաղի փախստականների միջնաժամկետ և երկարաժամկետ խնդիրները, ապահովելու աջակցության ծրագրերի իրականացումը՝ փախստականներին Հայաստանում վերաբնակեցնելու հնարավորություն տալու համար։ Գործողությունը թույլ կտա կառավարությանը փախստականներին կարճաժամկետ և միջնաժամկետ կտրվածքով ֆինանսական աջակցություն տրամադրել և նպաստել վերջիններիս երկարաժամկետ ինտեգրմանը:

Սույն համաձայնագիրն ուժի մեջ է մտնում դրա 7-րդ՝ Ուժի մեջ մտնելը հոդվածով սահմանված կարգով.

Սույն ֆինանսավորման համաձայնագիրն ուժի մեջ է մտնում այն ամսաթվին, երբ Հանձնաժողովը Գործընկերոջ կողմից ստանում է սույն ֆինանսավորման համաձայնագիրն ուժի մեջ մտնելու համար անհրաժեշտ ներքին ընթացակարգերը Գործընկերոջ կողմից կատարելը հաստատելու մասին ծանուցում։ Հանձնաժողովը Գործընկերոջը հայտնում է այդ ծանուցումն ստանալու ամսաթիվը: 

Ելնելով վերոգրյալից և առաջնորդվելով «Միջազգային պայմանագրերի մասին» օրենքի 11-րդ հոդվածի դրույթներով՝ ՀՀ վարած արտաքին քաղաքականության տեսանկյունից՝ Եվրոպական հանձնաժողովի հետ «Պետականության և դիմակայունության ամրապնդման պայմանագիր Հայաստանի Հանրապետության համար» ֆինանսավորման համաձայնագրի վավերացումը կամ հաստատումը նպատակահարմար է։
	Ընդունվել է ի գիտություն:

	2. Արդարադատության նախարարություն
	13.05.2024թ.

	
	№//18137-2024

	Համաձայնագիրը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:

Միաժամանակ հայտնում ենք, որ Հայաստանի Հանրապետության համար              ֆի¬նան¬սական կամ գույքային պարտավորություններ նախատեսելու դեպքում Համաձայնագիրը ենթակա կլինի վավերացման ՀՀ Սահմանադրության 116-րդ հոդվածի   1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:
	Ընդունվել է ի գիտություն:

	3. Ֆինանսների նախարարություն
	07.06.2024թ.

	
	№ Ն/5-2/9740-2024

	Հայաստանի Հանրապետության  և Եվրոպական հանձնաժողովի միջև «Պետականության և դիմակայունության ամրապնդման պայմանագիր Հայաստանի Հանրապետության համար» ֆինանսավորման համաձայնագրով Հայաստանի Հանրապետության համար ֆինանսական պարտավորություններ նախատեսող դրույթներ առկա չեն:
	Ընդունվել է ի գիտություն:

	4. Տարածքային կառավարման և ենթակառուցվածքների նախարարություն
	06.05.2024թ.

	
	№ԳՍ//14525-2024

	Հայաստանի Հանրապետության և Եվրոպական հանձնաժողովի միջև «Պետականության և դիմակայունության ամրապնդման պայմանագիր Հայաստանի Հանրապետության համար» ֆինանսավորման համաձայնագրով  «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն:


 
